
I. DISPOSICIONS XERAIS

CONSELLERIA DE CULTURA, EDUCACION, FORMACION PROFESIONAL
E UNIVERSIDADES

ORDE do 9 de agosto de 2023 pola que se amplia a relacion de materias
optativas do bacharelato e se establece o seu curriculo.

O Estatuto de autonomia de Galicia, no seu artigo 31, dispon que € competencia plena
da Comunidade Autdbnoma galega o regulamento e administracion do ensino en toda a
sua extension, niveis e graos, modalidades e especialidades, sen prexuizo do disposto
no artigo 27 da Constituciéon e nas leis organicas que, conforme o punto primeiro do seu
artigo 81, o desenvolvan, e das facultades que lle atriblie ao Estado o artigo 149.1°.30 da
Constitucion.

A Lei organica 2/2006, do 3 de maio, de educacion, na redaccién dada pola Lei or-
ganica 3/2020, do 20 de decembro, establece no seu artigo 34.7 que lles corresponde
as administraciéns educativas a ordenacién das materias optativas. Asi mesmo, o Real
decreto 243/2022, do 5 de abril, polo que se establece a ordenacion e as ensinanzas mi-
nimas do bacharelato, determina no seu artigo 14 que lles corresponde as administracions
educativas regular a oferta destas materias optativas, que debera incluir, polo menos, unha
segunda lingua estranxeira.

O Decreto 157/2022, do 15 de setembro, polo que se establecen a ordenacién e o cu-
rriculo do bacharelato na Comunidade Autdbnoma de Galicia, determina no seu artigo 10.7
que todo o alumnado do primeiro curso do bacharelato debe cursar unha materia optativa
e no seu artigo 11.7, que todo o alumnado do segundo curso do bacharelato debe cursar
unha materia optativa. Tamén establece que a conselleria con competencias en materia de
educacién establecera o curriculo desas materias optativas.

A Orde do 13 de febreiro de 2023, pola que se establece o curriculo das materias opta-
tivas do bacharelato e se regula a sua oferta, estableceu o curriculo das materias optativas
de primeiro curso e de segundo curso.

Con posterioridade, o Decreto 118/2023, do 27 de xullo, polo que se modifica o Decre-
to 157/2022, do 15 de setembro, estableceu a posibilidade de ampliar a oferta de materias
optativas a que se refire o citado artigo 10.7, asi como a de establecer os seus curriculos.

Aproveitar a oportunidade de situarse un paso por diante das necesidades que deman-
da a sociedade, tanto presentes como futuras, asi como das directrices establecidas polos
organismos internacionais, debe ser un dos principios da educacion. Por iso, un obxectivo
primordial € que cos/as alumnados/as, con independencia de cales sexan os seus estudos
posteriores, comprenda os sistemas baseados na intelixencia artificial, que sexan capaces
de desenvolver soluciéns a problemas concretos empregando as ferramentas disponibles
e que reflexionen como parte da nosa sociedade na repercusion da intelixencia artificial na
vida como cidadas e cidadans.

O sistema educativo galego non pode permanecer alleo & importancia para a forma-
cion integral da mocidade galega no eido da intelixencia artificial, polo que pretende dar
resposta a esta necesidade mediante a creacién dunha nova materia: Tecnoloxias Inte-
lixentes.

Polo tanto, é preciso ampliar a oferta de materias no bacharelato coa dita materia opta-
tiva e establecer o seu curriculo.

Esta orde respecta os principios de boa regulacién establecidos nos artigos 129 da
Lei 39/2015, do 1 de outubro, do procedemento administrativo comun das administraciéns
publicas, e 37 da Lei 14/2013, do 26 de decembro, de racionalizacion do sector publico
autonomico, que dispdn que en todas as iniciativas normativas se xustificara a adecuacion
aos principios de necesidade, proporcionalidade, seguridade xuridica, transparencia, acce-
sibilidade, simplicidade e eficacia.

No que se refire aos principios de necesidade e eficacia, tratase dunha norma necesaria
para ampliar a oferta actual de materias optativas e establecer o seu curriculo. De acordo
co principio de proporcionalidade, contén a regulacion imprescindible para cumprir co seu
obxecto ao non existir ningunha alternativa reguladora menos restritiva de dereitos. Confor-
me o principio de seguridade xuridica, resulta coherente co ordenamento xuridico actual.
Cumpre cos principios de transparencia e accesibilidade, que se garantiron a través da
exposicion do proxecto no Portal de transparencia e Goberno aberto da Xunta de Galicia,
ao abeiro do disposto no artigo 41.5 da Lei 16/2010, do 17 de decembro, de organizacion
e funcionamento da Administracién xeral e do sector publico autonémico de Galicia, asi
como do seu tratamento na mesa sectorial docente non universitaria. Asi mesmo, respéc-
tanse os principios de eficiencia e simplicidade ao permitir unha xestion mais eficiente dos
recursos publicos.

En consecuencia, de conformidade co exposto e en uso da habilitacién normativa que
figura na disposicién derradeira segunda do Decreto 157/2022, do 15 de setembro, como
conselleiro de Cultura, Educacion, Formacion Profesional e Universidades,

ACORDO:
Artigo 1. Obxecto e ambito de aplicacion

1. Esta orde ten por obxecto ampliar a relacién de materias optativas do bacharelato na
Comunidade Autdénoma de Galicia e establecer o seu curriculo.

2. Esta orde sera de aplicacion nos centros docentes correspondentes ao ambito de
xestion da Comunidade Auténoma de Galicia que impartan as ensinanzas de bacharelato.

Artigo 2. Nova materia optativa

1. A oferta de materias optativas na etapa de bacharelato ampliase coa incorporacion da
materia de Tecnoloxias Intelixentes no primeiro curso.

2. A oferta da materia de Tecnoloxias Intelixentes realizarase nas mesmas condicions
que o resto de materias optativas para o primeiro curso do bacharelato, segundo o artigo 4
da Orde do 13 de febreiro de 2023 pola que se establece o curriculo das materias optativas
do bacharelato e se regula a sua oferta.

3. O curriculo destas materias € o que se establece no anexo I.
Artigo 3. Profesorado

A atribucion docente da materia optativa de Tecnoloxias Intelixentes correspdéndelle ao
profesorado do corpo de catedraticas e catedraticos de ensino secundario ou do corpo de
profesorado de ensino secundario das especialidades establecidas no anexo Il.

Disposicion derradeira primeira. Calendario de implantacion

O disposto na presente orde implantarase no curso 2023/24.

Disposicion derradeira segunda. Desenvolvemento normativo

Autorizase a Direccidn Xeral de Ordenacién e Innovaciéon Educativa para ditar as dispo-
sicidons que sexan necesarias para a aplicacion e o desenvolvemento desta orde.

Disposicion derradeira terceira. Entrada en vigor

Esta orde entrara en vigor o dia seguinte ao da sua publicaciéon no Diario Oficial de
Galicia.

Santiago de Compostela, 9 de agosto de 2023

Roman Rodriguez Gonzalez
Conselleiro de Cultura, Educacion,
Formacion Profesional e Universidades

ANEXO |

Curriculo das materias

1. Tecnoloxias Intelixentes.
1.1. Introducion.

A educacion en intelixencia artificial implica o desenvolvemento de competencias para
que toda a cidadania, incluidos profesorado e alumnado, se relacionen con confianza, de
forma critica e segura, cos sistemas de intelixencia artificial, a fin de proporcionarlles cofie-
cementos, habilidades e actitudes necesarios para vivir nun mundo rodeado e moldeado
pola intelixencia artificial. As e os estudantes formanse como persoas usuarias da inteli-
xencia artificial, pero conscientes dos seus fundamentos e limitaciéns, e non son necesa-
rios coflecementos técnicos especificos para esta aprendizaxe (como de programacion ou
estatistica, entre outros). Cofecer o impacto da intelixencia artificial a partir da analise e da
comprension de aplicacions reais € un obxectivo fundamental deste enfoque.

A Unién Europea (UE) adoptou o Plan de accién da educacion dixital (2021-2027). Este
plan ofrece unha visién estratéxica a longo prazo para acadar unha educacién dixital euro-
pea de calidade, inclusiva e accesible, e presenta oportunidades nas cales se inclue, entre
outras, a mellora da calidade do ensino relacionado coas tecnoloxias dixitais.

Esta materia da resposta & medida 4 da Estratexia galega de intelixencia artificial 2030
(EGIA), «Implementacién da intelixencia artificial en todas as etapas do ensino, abordando
a slia docencia cun enfoque transversal, desde a base do sistema en educacién primaria
ata a educacion universitaria, incorporando contidos curriculares especificos nos plans de
estudo das distintas etapas formativas», e ao eixe prioritario 2: «Talento e competencias en
intelixencia artificial ao longo da vida».

A Estratexia galega de educacion dixital 2030 (EGED 2030) propén como un dos retos
que hai que afrontar a progresiva e imparable dixitalizacién do mundo que nos rodea: loT
(a internet das cousas), cultura e ocio dixital, dixitalizaciéon dos postos de traballo, etc. A dita
estratexia, no seu eixe 2: «Perfeccionar as competencias e capacidades dixitais para unha
verdadeira transformacion dixital», lembra que as acciéns coordinadas que actuen sobre o
alumnado, o profesorado, as familias e a comunidade educativa tefien implicaciéns sobre, en-
tre outros, a normativa educativa, as persoas ao longo de toda a vida e os diferentes ambitos
educativos: formal, non formal e informal. A acciéon de impacto 3 da EGED 2030, Intelixencia
artificial, STEM, robdtica e tecnoloxias intensivas, prevé entre as suas accions especificas:

— Aintegracion curricular dos contidos e competencias vinculados & intelixencia artificial
en todos os niveis educativos e o desenvolvemento de materias especificas e de especia-
lizacion, cando proceda.

— O desenvolvemento de propostas curriculares completas para a integracién da inteli-
xencia artificial en todos os niveis educativos.

A educacion sobre intelixencia artificial debe estar fundamentada nun enfoque de pro-
gramacioén, é dicir, o alumnado debe ter unha vision desta materia como creadoras e
creadores de soluciéns que resolven problemas sinxelos de xeito automatico. O desefio
e implementacion de algoritmos para resolver problemas é o nucleo desta materia, na cal
estudara as limitacions das estratexias «manuais» e a necesidade de crear algoritmos que
acheguen alternativas autonomamente.

Neste contexto € moi relevante que cofiezan a intelixencia artificial como un conxunto de
tecnoloxias que aborda problemas do mundo real e as consecuencias que isto ten, facén-
dose unha idea clara de que os algoritmos dos sistemas computacionais (situados nunha
contorna real ou virtual) interaccionan sen necesidade de supervision humana para alcan-
zar uns obxectivos. Dentro desta visidn de «axente intelixente», é esencial que o alumnado
comprenda as areas basicas da intelixencia artificial, sobre as cales se fundamentan as

tecnoloxias e as aplicacions: percepcion/actuacion, representacion, razoamento e apren-
dizaxe.

O enfoque da intelixencia artificial que se pretende transmitir nesta materia comporta
a resolucion de problemas guiada polos datos. O alumnado debe cofecer como os datos
se converten en informacion e cofiecemento tras ser procesados ou modelados, e como
se poden tomar decisiéns de forma automatica con esta informacién. O procesamento de
datos implica a sua captura, dixitalizacion, almacenaxe e representacion posterior de for-
ma util. Unha vez realizada esta representacion, pddense desenvolver ben algoritmos que
proporcionan resultados directamente, baseados en regras, ou ben algoritmos que axustan
modelos matematicos a partir dos datos, € que son os que achegan a predicién ou toman
unha decision.

Esta idea principal traballarase mediante tres tecnoloxias concretas que dan soporte a
intelixencia artificial.

Primeiro, a vision artificial, co obxectivo de que o alumnado poida asimilar os fundamen-
tos da intelixencia artificial mediante a creacién de proxectos visuais, facilitando asi a sta
comprension inicial das técnicas sen necesidade de traballar directamente cos datos. O
cofiecemento de métodos de clasificacion de imaxes, identificacion de patréns ou recofie-
cemento de obxectos son de gran relevancia practica.

A continuacién, traballaran no campo do procesamento da linguaxe natural, entendido
como o estudo da interaccidn persoa-maquina e as diferentes técnicas ou tecnoloxias que
se aplican para a dita comunicacién (entre outras, a representacién textual ou como audio,
a semellanza de textos, a determinacion dos sentimentos reflectidos nos textos, etc.). Estas
tecnoloxias xa tefien hoxe en dia unha gran relevancia e acadaran ainda mais no futuro.

Finalmente, a aprendizaxe automatica, onde de xeito mais xeral se achegan os funda-
mentos practicos de obtencién e preparacion dos datos, a aprendizaxe dos modelos e a
analise dos resultados. Estes modelos poderan ser utilizados para realizar predicions, re-
comendaciéns ou directamente na toma de decisiéns. E clave neste contexto a introducién
aos conceptos basicos das redes neuronais € ao seu uso.

Para que unha materia que emprega de tecnoloxias computacionais tan avanzadas
poida ser impartida neste nivel educativo, é fundamental o uso de librarias de programa-
cién xa existentes e fiables, e que poidan ser utilizadas por persoas usuarias cun nivel de
cofiecemento basico.

Tamén se integraran as implicacions éticas e sociais da intelixencia artificial, tendo en
conta a privacidade, a seguridade dos datos, o desenvolvemento responsable da inteli-
xencia artificial e a toma de decisidons. Neste enfoque de «enxefieira/o» da intelixencia
artificial, a percepcion destes aspectos por parte do alumnado é diferente ao enfoque da
persoa usuaria, xa que deben manipular datos e analizar as consecuencias das soluciéns
que desenvolven.

En conclusién, esta materia optativa persegue unha iniciacion a ciencia dos datos e
ao conecemento automatico, tendo presente un desenvolvemento futuro das tecnoloxias
intelixentes que precisen profesionais ben formados e que poidan optar as oportunidades
laborais que xorden deste desenvolvemento tecnoléxico.

O bloque 1, «Programacion para a intelixencia artificial», pretende dar o soporte nece-
sario para que as persoas docentes poidan propoiier actividades practicas de creacion de
solucions de intelixencia artificial o antes posible. Preténdese que o alumnado aprenda a
programar solucions sinxelas ou, como minimo, a entender os codigos de programacion
implicados nas tecnoloxias intelixentes. Proponse a utilizaciéon da linguaxe Python debido
a sula grande implantacién neste ambito e ao gran numero de librarias de intelixencia ar-
tificial existentes, que permiten realizar proxectos avanzados dun xeito sinxelo na aula. O
obxectivo non é desenvolver unha formacién especifica de programacion, senén ser capaz
de realizar programas que utilicen estas librarias e comprender o proceso. Para este fin re-
coméndase o uso de ferramentas, como os cadernos de programacion (Jupyter notebook
ou similares) ou as intelixencias artificiais xeradoras de codigo, todos eles sempre baixo
supervision e co fin de apoiar o proceso de aprendizaxe.

O bloque 2, «Conceptos clave da intelixencia artificial», introduce ao alumnado nos
conceptos basicos da intelixencia artificial desde a perspectiva de persoa creadora de so-
luciéns. Primeiramente, preséntase o algoritmo computacional como procedemento para
a resolucion automatica de problemas, para logo pasar as areas da intelixencia artificial e
aos conceptos relacionados co axente intelixente: percepcion, actuacién, representacion
(e memoria), razoamento e aprendizaxe, desde o punto de vista da captura, manexo e uti-
lizacion dos datos e da informacion.

O bloque 3, «Vision artificial», apoiado no uso de cadernos de programacioén ou pro-
gramas de exemplo, require que o alumnado realice operacions basicas sobre imaxes
para comprender as suas propiedades basicas. Grazas ao uso de librarias xa existentes,
poderan realizar proxectos de intelixencia artificial mais ambiciosos que impliquen a iden-

tificacion de elementos nas imaxes, a clasificacion destas e incluso o reconecemento de
obxectos. Este bloque utiliza imaxes e proporciona resultados visibles sobre elas, polo que
€ un xeito ideal de introducir o alumnado nas tecnoloxias da intelixencia artificial e nas suas
implicacions éticas e legais.

O bloque 4, «Procesamento da linguaxe natural», require unha maior profundidade e
capacidade de abstraccion, introduce ferramentas xeradoras de contidos baseadas en tex-
tos, asi como as suas técnicas, e valora a repercusiéon da PLN na sociedade. Os proxectos
desenvolvidos nesta tecnoloxia poderan facer uso dos modelos da linguaxe existentes,
neste caso desde unha perspectiva de persoa usuaria para comprender as suas propieda-
des e limitaciéns.

Finalmente, o bloque 5, «Aprendizaxe automatica», dara forma ao enfoque mais xe-
ral da intelixencia artificial baseada nos datos. O alumnado debera comprender os fun-
damentos da ciencia dos datos, utilizando librarias que permiten analizalos e preparalos
axeitadamente para o seu uso na creacién de modelos. Poderan traballar con diferentes
algoritmos e métodos de aprendizaxe automatica, desde modelos sinxelos ata redes neu-
ronais profundas, comprendendo a relevancia dos seus parametros e da configuracién do
proceso de adestramento para obter uns resultados fiables. Por ultimo, deberan aprender a
realizar unha analise rigorosa destes resultados para minimizar problemas nas prediciéns
e na toma automatica de decisions. O uso de orixes de datos abertos (ciencia aberta) € moi
recomendable neste bloque.

1.2. Obxectivos.

Obxectivos da materia

OBX1. Analizar e valorar o impacto social e ético da intelixencia artificial desenvolvendo o pensamento critico que permita
identificar os desafios e os riscos a que se expon a sociedade e o propio individuo durante o seu emprego diario, tendo
en conta a normativa emerxente e avaliando no proceso o respecto da seguridade dixital, a igualdade e a equidade
social.

» Con este obxectivo preténdese que o alumnado tome conciencia e identifique os desafios e riscos que expén a
intelixencia artificial para a sociedade. Por unha banda, coa analise de como a intelixencia artificial pode afectar
negativamente a equidade social e a xustiza, na que se inclue o rumbo e a discriminacién algoritmica e a avaliacion do
impacto da intelixencia artificial no ambiente e no cambio climatico. Por outra banda, o alumnado debe comprender os
desafios relacionados coa intelixencia artificial, como a privacidade, a seguridade, a responsabilidade e a transparencia,
avaliando como a intelixencia artificial pode ser utilizada positivamente para mellorar a igualdade e a equidade social,
incluindo a saude, a educacion e a xustiza, entre outros, por medio do desenvolvemento de habilidades de pensamento
critico para identificar e abordar os problemas éticos e sociais relacionados coa intelixencia artificial.

* No alcance deste obxectivo débese incentivar a capacidade de avaliar a normativa emerxente relacionada coa
intelixencia artificial, como o Regulamento xeral de protecciéon de datos (RGPD) en Europa e a transposicion & normativa
espafiola da normativa europea relacionada coa intelixencia artificial, especialmente analizando como afecta a
privacidade, a seguridade e a ética na sua aplicacion.

OBX2. Entender os fundamentos dos axentes intelixentes como sistemas computacionais situados nunha contorna en
que interactian de xeito auténomo, relacionando os seus aspectos basicos co seu funcionamento e potencialidade,
identificando e incorporando tecnoloxias emerxentes e comprendendo as aplicacions reais na vida diaria.

» O alumnado debe comprender cando un sistema computacional emprega técnicas de intelixencia artificial, e identificar
propiedades basicas como a adaptacion aos cambios non previstos, o razoamento en situaciéns diversas ou a
aprendizaxe, que fan que os sistemas sexan auténomos na sua operacion. Asi, deben diferenciar estes sistemas dos que
non fan uso da intelixencia artificial, ainda que poidan parecer autbnomos.

» Obter unha visién actual da intelixencia artificial como un campo tecnoléxico que trata de resolver problemas no mundo
real de xeito autbnomo minimizando a intervencién humana nos procesos permitiralle comprender o concepto de axente
intelixente como sistema computacional situado nunha contorna, real ou virtual, con que interactia mediante sensores e
actuadores, e ser consciente de que este enfoque de sistema situado implica ter que lidar con incertezas nos datos e nos
resultados obtidos, polo que a intelixencia artificial ten que fundamentarse en estatisticas, probabilidades e modelos non
exactos.

» O alumnado debe cofiecer as grandes areas da intelixencia artificial: percepcion e actuacion, representacion e
razoamento, e aprendizaxe. Ademais, debe relacionar estas areas co concepto de axente intelixente situado nunha
contorna. E de gran relevancia que poida asociar tecnoloxias dixitais concretas nestas areas que permiten que os
axentes operen no mundo real.

OBX3. Interaccionar con modelos artificiais baseados nos datos, aplicando habilidades e cofiecementos interdisciplinares
que permitan o seu manexo, tratamento, contextualizacion, interpretacion e inclusiéon nos sistemas intelixentes, e
recofiecer o importante papel da persoa na toma de decisions relacionadas coa aprendizaxe das maquinas, e na
execucion delas.

» O alumnado debe comprender o concepto de algoritmo para resolver problemas e diferencialo para aprender un

modelo a partir de datos e distinguir entre a intelixencia artificial baseada nos datos e a intelixencia artificial baseada

no cofiecemento (aprendizaxe automatica fronte a sistemas baseados en regras). Especialmente, debe cofiecer os
diferentes tipos de aprendizaxe automatica que poden utilizar os axentes intelixentes, como a aprendizaxe supervisada

e non supervisada, ademais da aprendizaxe por reforzo; este cofiecemento permitira a identificacién e seleccion das
ferramentas e técnicas adecuadas para o preprocesamento e limpeza dos datos utilizados nestes modelos e a aplicacion
de técnicas de visualizacién de datos para identificar padrons e relacions en conxuntos de datos utilizados en modelos de
aprendizaxe automatica.

» O alumnado debera saber crear e axustar modelos simples de aprendizaxe automatica para satisfacer os requisitos
dunha necesidade en particular, asi como tamén avaliar a calidade e, opcionalmente, o rendemento dos modelos
utilizando métricas apropiadas e técnicas de validacion cruzada, entre outras.

» Sera fundamental recofiecer a importancia do papel humano na toma de decisidns relacionadas coa aprendizaxe
automatica e a necesidade de supervisar e validar os resultados dos modelos e a importancia da aplicacion dos principios
éticos e legais necesarios para garantir a privacidade e a seguridade, en concreto nos datos utilizados nos modelos de
aprendizaxe automatica e nos seus resultados.

OBX4. Desenvolver solucidns practicas que inclian o razoamento algoritmico e que incorporen alternativas eficaces,
novos produtos e tecnoloxias intelixentes aplicando estratexias de aprendizaxe baseadas na programacion para un
modelizado e resolucion autonoma e eficiente de problemas reais.

» O alumnado debe ter a capacidade de identificar e comprender os conceptos clave relacionados coa intelixencia
artificial, incluindo algoritmos de aprendizaxe automatica e redes neuronais artificiais, por medio da andlise, uso e
avaliacion de aplicaciéns reais que fagan uso de tecnoloxias dos campos da vision artificial e o procesamento da linguaxe
natural, entre outros. Neste sentido, por medio da habilidade de identificar problemas reais que poidan ser resoltos
mediante o uso de soluciéns practicas baseadas en razoamento algoritmico e tecnoloxias intelixentes, en concreto,
desenvolvera soluciéns practicas que incorporen diferentes alternativas para resolver problemas e que sexan capaces de
adaptarse a diferentes contextos e necesidades desenvolvendo a capacidade de investigar e avaliar novas tecnoloxias e
produtos intelixentes que potencialmente poidan ser utilizados para mellorar a eficacia e a eficiencia das soluciéns.

*» Neste sentido, sera fundamental a implementacion de técnicas e ferramentas para a resolucion auténoma e eficiente de
problemas reais mediante o uso da programacion e tecnoloxias intelixentes, ademais de procesos de proba e validaciéon
para as soluciéns desenvolvidas co fin de garantir a sua eficacia e eficiencia na resolucion de problemas.

» Debido a constante evolucion destas tecnoloxias, € moi importante que o alumnado identifique os campos de aplicacion
actuais e emerxentes que poden ser utilizados polos axentes intelixentes, como a interacciéon humano-maquina, a
robotica autdbnoma, a internet das cousas, os sistemas de recomendacion, os sistemas de predicion, a realidade virtual,
os videoxogos, entre outras. Por exemplo, por medio da andlise de casos e aplicacions practicas en ambitos de gran
relevancia, como a sanidade, a agricultura, a industria, a educacién, entre outros.

XUNTA

DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




DOG Diario Oficial de Galicia

DOG Num. 161 Venres, 25 de agosto de 2023 Pax. 50335

1.3. Criterios de avaliacion e contidos.

1° curso.

Materia de Tecnoloxias Intelixentes

1° curso
Bloque 1. Programacion para a intelixencia artificial
Criterios de avaliacion Obxectivos
* CA1.1. Comprender os fundamentos da programacion na linguaxe Python. OBX3
» CA1.2 Utilizar bibliotecas e ferramentas de aprendizaxe automatica para construir modelos de OBX3
intelixencia artificial.
* CA1.3. Demostrar habilidades en programacion para a intelixencia artificial, utilizando linguaxes de OBX4
programacion e ferramentas de desenvolvemento.

Contidos

» Os cadernos de programacion: Jupyter notebook, DeepNote ou similares.
» Os fundamentos de programacion en Python.
* As librarias basicas na intelixencia artificial: Pandas, Numpy, OpenCV, Pytorch, Scikit-learn, Keras, entre outras.

Bloque 2. Conceptos clave de intelixencia artificial

Criterios de avaliacion Obxectivos

» CA2.1. Comprender as propiedades basicas dun sistema baseado na intelixencia artificial e a sua OBX2
relacién cos algoritmos para resolver problemas de xeito automatico.

» CA2.2. Identificar os fundamentos dos axentes intelixentes e o seu funcionamento. OBX2
» CA2.3. Identificar as aplicacions reais dos axentes intelixentes na vida diaria. OBX2
* CA2.4. Relacionar os aspectos basicos dos axentes intelixentes co seu funcionamento e potencialidade. OBX2
Contidos

» Que é e que non é a intelixencia artificial.

* Os algoritmos para resolver problemas.

* Alintelixencia artificial no mundo real. Os campos de uso.

* A percepcion e a actuacion na contorna.

* A representacion da informacion e o razoamento sobre ela.

» A aprendizaxe e modelizacion a partir dos datos obtidos da contorna.

Bloque 3. Vision artificial

Criterios de avaliacion Obxectivos
» CA3.1. Conecer os fundamentos da percepcion de imaxes e os elementos basicos da sua representacion OBX2
dixital.

* CA3.2. Comprender e utilizar librarias para a realizacién de operacions basicas sobre as imaxes e OBX3

accions de identificacion e segmentacién de patrons visuais.

» CA3.3. Aplicar o pensamento computacional e a léxica como base da estrutura de traballo. OBX4

» CA3.4. Aplicar técnicas de vision artificial para resolver problemas de interpretacion visual da contorna, OBX4
como a estimacioén da profundidade.

» CA3.5. Comunicar e divulgar activamente os resultados obtidos. OBX3

» CA3.6. Avaliar criticamente os beneficios e riscos da vision artificial, tendo en conta as suas implicacions OBX1
éticas e sociais, e propofier soluciéns para minimizar os riscos e maximizar os beneficios.

Contidos

* Os elementos basicos dunha imaxe.

+ A identificaciéon e a segmentacion de patréns visuais.
* A clasificaciéon de imaxes.

* Alinterpretacion visual da contorna.

» O impacto das aplicaciéns con visioén artificial.

Blogue 4. Procesamento da linguaxe natural

Criterios de avaliacién Obxectivos
* CA4.1. Comprender os fundamentos da percepcion de sons e voz, e a sua representacion dixital. OBX2
* CA 4.2. Demostrar habilidades no procesamento da linguaxe natural (PLN), incluindo a toquenizacién, a OBX3

etiquetaxe e a clasificacion de texto.

* CA 4.3. Comprender e aplicar técnicas de analise de emocions e recofiecemento de voz para resolver OBX3
problemas de procesamento da linguaxe natural.

* CA4.4. Comprender e aplicar os modelos de linguaxe, analizando criticamente as suas limitacions e OBX4
beneficios.

* CA 4.5. Avaliar criticamente os beneficios e riscos do procesamento da linguaxe natural, tendo en conta OBX1
as suas implicacions éticas e sociais, e propofier solucidons para minimizar os riscos e maximizar os

beneficios.

* CA4.6. Comunicar e divulgar as solucions propostas tendo en conta a retroalimentacion das persoas OBX4

usuarias para a mellora do produto.

Contidos

+ O texto como dato.

» O procesamento da linguaxe natural: de audio a texto e de texto a audio.
* A similitude entre textos.

* A analise emocional en textos.

* Os modelos da linguaxe.

» O impacto das aplicacions de procesamento da linguaxe natural (PLN).

Bloque 5. Aprendizaxe autbnoma

Criterios de avaliacion Obxectivos

* CA 5.1. Identificar e explicar as diferentes fases do ciclo de vida dos datos, desde a captacion ata a OBX1
eliminacién, e a sua importancia na aplicacion da intelixencia artificial.

* CA 5.2. Demostrar habilidades na seleccion e preparacion de datos para o seu uso en modelos de OBX3
intelixencia artificial.

» CA 5.3. Comprender e aplicar técnicas de preprocesamento de datos, incluindo a normalizacién e a OBX3
reducién de dimensionalidade.

* CA5.4. Comprender e aplicar técnicas de aprendizaxe supervisada, non supervisada e de reforzo para OBX3
resolver problemas de intelixencia artificial.

* CA 5.5. Demostrar habilidades na avaliacion e mellora de modelos de intelixencia artificial, incluindo a OBX3
validacion cruzada e o axuste de hiperparametros.

* CA 5.6. Demostrar habilidades na aplicacion de técnicas de intelixencia artificial para resolver problemas OBX4
de predicion e clasificacion.

* CA 5.7. Exporier graficamente os modelos de intelixencia artificial e os seus resultados, incluindo a OBX1
deteccion de nesgos e a identificacion de erros baixo unha ollada critica e reflexiva.

* CA 5.8. Analizar os riscos asociados ao uso da aprendizaxe automatica tendo en conta as suas OBX1
implicaciéns éticas e sociais, e propofier solucions para minimizar os riscos e maximizar os beneficios.

Contidos

* Os algoritmos e os modelos.

* A ciencia dos datos.

» O adestramento e a avaliacion dos modelos.

* As redes neuronais artificiais.

» O impacto das aplicacions dos modelos de aprendizaxe automatica.

1.4 Orientaciéns pedagoxicas.

A intervencion educativa na materia de Tecnoloxias Intelixentes desenvolvera o seu cu-
rriculo e tratara de asentar de xeito gradual e progresivo as aprendizaxes que lle faciliten
ao alumnado o logro dos obxectivos da materia e, en combinacién co resto de materias,
unha adecuada adquisicion das competencias clave e o logro dos obxectivos da etapa.

Neste sentido, no desefio das actividades, o profesorado tera que considerar a relacion
existente entre os obxectivos da materia e as competencias clave a través dos descritores
operativos e das lifias de actuacion no proceso de ensino e aprendizaxe que se presen-
tan nas epigrafes seguintes e seleccionar aqueles criterios de avaliacion do curriculo que
se axusten a finalidade buscada, asi como empregalos para verificar as aprendizaxes do
alumnado e o seu nivel de desempeiio.

Relacion entre os obxectivos da materia de Tecnoloxias Intelixentes e as competencias
clave a través dos descritores operativos establecidos no anexo | do Decreto 157/2022,
do 15 de setembro.

Obxectivos Competencias clave
damateria | ccL | cP STEM cD CPSAA cc CE CCEC
OBX1 2-3 1 2 1-2-4 4 3 1
OBX2 1-4 2-3 3
OBX3 1 12 1345 | 234 1.1-1.2 1 2
OBX4 2 2-3-4-5 | 2-345 |2-31325| 34 1-3 3.1-4.1

Lifias de actuacidon no proceso de ensino e aprendizaxe.

— O marcado caracter multidisciplinario da intelixencia artificial actual quedara patente
para o alumnado cun enfoque practico que integre as tecnoloxias intelixentes no dia a
dia, facendo delas aliadas transversais nos seus estudos e futuros emprendementos. Esta
interdisciplinariedade promovera a exploracion do potencial da intelixencia artificial para a

creacion de soluciéns innovadoras e creativas ante problemas reais ou ficticios, con espe-
cial atencién a sua aplicacion en campos como a medicina, a industria, a educacion ou a
sustentabilidade, entre outros.

— Ainclusion, nas situacions de aprendizaxe, das tres tecnoloxias consideradas nesta
materia, vision artificial, procesamento da linguaxe natural e aprendizaxe automatica, como
a base de numerosas aplicaciéns da intelixencia artificial, polo que se poden desenvolver
proxectos practicos na aula en campos como a interaccion humano-maquina, a robdtica
auténoma, a internet das cousas, os sistemas de recomendacion, os sistemas de predi-
cion, a realidade virtual, os videoxogos, etc.

— En xeral, desde un punto de vista pedagodxico, podense aplicar estratexias metodolo-
xicas de diversa indole ao longo do curso, sendo as persoas docentes as guias do proceso
de ensino-aprendizaxe, tales como:

— Aprendizaxe baseada en problemas: traballar en proxectos que involucren a aplica-
cion de tecnoloxias intelixentes en problemas do mundo real e que lles permitan aplicar a
vision artificial, o procesamento de linguaxe natural e a aprendizaxe automatica.

— Aprendizaxe colaborativa: fomentar o traballo en equipo e a colaboracién entre iguais
para resolver problemas complexos e desenvolver proxectos conxuntos que involucren
programacion.

— Indagacion: alentar o alumnado a explorar e descubrir a materia por si mesmo, uti-
lizando recursos en lifa, bibliografia e ferramentas de aprendizaxe para desenvolver as
competencias basicas na materia.

— Aprendizaxe baseada en proxectos: desenvolver proxectos de software co uso da
programacion, como un bot de charla (chatbot) ou unha aplicacién que clasifique imaxes,
entre outros.

— As propostas de aula, como a realizacion de debates, a resolucion de problemas e a
utilizacion de simulacions e experimentos facilitaran unha aprendizaxe activa apoiada por
actividades de presentacion e comunicacion onde o alumnado poida transmitir de forma
clara e efectiva as suas ideas e resultados a comunidade educativa.

— Os aspectos éticos traballaranse de xeito integrado nas tres tecnoloxias intelixentes,
fomentando o descubrimento deles, a reflexion critica e a discusion na aula.

— A oferta de recursos en lifia € inmensa e van cambiando aceleradamente co paso do
tempo. Por este motivo, é importante priorizar aqueles recursos que tefian maior lonxevida-
de e sexan utiles, salvagardando a seguridade e a privacidade do alumnado.

ANEXO I

Especialidades do profesorado con atribuciéon docente
na materia optativa de Tecnoloxias Intelixentes

Materia optativa Especialidades

Equipamentos electrénicos

Fisica e Quimica

Informatica

Instalacions Electrotécnicas
Tecnoloxias Intelixentes Matematicas

Sistemas e Aplicaciéns Informaticas
Sistemas Electronicos

Sistemas Electrotécnicos e Automaticos
Tecnoloxia

